Kopja Informali ta' Sentenza

QORTI CIVILI
PRIM" AWLA

ONOR. IMHALLEF
JOSEPH AZZOPARDI

Seduta tal-31 ta' Mejju, 2010

Citazzjoni Numru. 399/2001/1

Philip Bonello, Paul Bonello, Nicholas Bonello,
Twanny Bonello, Rita Hili, Mary Borg, Doris Vella,
Emanuel Bonello, Carmelo Bonello personalment u
fisem Nicholina Calaghan, Joseph Bonello, Anna
Borg u Agnes Camilleri assenti minn dawn il-gzejjer

_VS_

Amabile Vassallo, Nicholas Vassallo, Joseph
Vassallo, George Mifsud, Giljan Vassallo, Anthony
Vassallo u Saver Vassallo; u b’digriet tal-10 ta’
Settembru 2003 |-atti gew trasfuzi fisem Amabile,
Nicholas, Joseph, Giljan u Anthony ahwa Vassallo
stante |-mewt ta’ Saver Vassallo

[I-Qorti;

Rat ic-Citazzjoni pprezentata fit-2 ta’ Marzu 2001 i
permezz taghha I-atturi ppremettew:

[lli [-atturi, bhala l-aventi kawza min missierhom, Giuseppi
Bonello, huma proprijetarji ta’ diversi bic¢iet raba’ li jinsabu
fil-limiti tas-Siggiewi kontrada ‘tal-Girgenti’ imsejhin ‘ll-
Gnien tal-Girgenti I-Kbira’ soggetti ghall-diversi passaggi
bir-rigel u bil-bhima kif jirrizulta mill-kuntratt ta’ akkwist ta’
missierhom fl-atti tan-Nutar Dottor Nicola Said tal-5 ta’
Dicembru, 1965;

llli fost id-diversi passaggi fl-inhawi, hemm passagg
komuni bejn Giovanni Azzopardi u Giuseppe Azzopardi (I-
awtur ta’ Giuseppi Bonello), liema passagg hu soggett
‘ghall-passagg bir-rigel biss u ma tul il-kanali tal-ilma’; dan
il-passag@g hu indikat bhala ‘passagg komuni’ fuq il-pjanta
annessa mal-imsemmi kuntratt;

llli dan id-dritt ta’ passagg bir-rigel inholoq bil-kuntratt fl-
atti tan-Nutar Joseph Gatt tal-14 ta’ Settembru, 1949, bejn
l-istess Giovanni u Giuseppe Azzopardi, min-naha I-
wahda, u Carmelo Vassallo, minn naha I|-ohra; dan in
segwitu ghall-kuntratt ta’ divizjoni li kienu ghamlu I-istess
ahwa Azzopardi fl-atti tan-Nutar Nicola Said tat-30 ta’
April, 1946;

[lli minn fug dan il-passagg komuni, id-dritt tat-tqeghid ta’
kanni u ta’ access inghata biss ‘sat-tieni spiera li tinsab
fuq il-Ghar ta’ I|-llma’, izda I-konvenuti mhux biss
jippretendu li juzaw dan il-passagg anke bhala access
ghall-ghelieqi taghhom u bil-vettura, izda estendew il-
kanni lil hinn mill-ispiera msemmija;

llli I-konvenuti ghandhom acécess iehor ghat-triq pubblika
mill-ghelieqi taghhom u la nghataw u la ghandhom htiega
li juzaw dan il-passagg ghall-skopijiet ohra oltre dawk
indikati fil-kuntratti fuq indikati;

[lli I-konvenuti ma jgawdu minn ebda servitu’ jew dritt iehor
li jintitolahom juzaw dan il-passagg kif u ghall-iskop li ged
juzawh, u ghalkemm gew interpellati jiddesitu minn dan I-
agir, huma xorta komplew bl-agir taghhom, li huwa illegali,
abbusiv u ta’ prequdizzju ghad-drittijiet tal-atturi;

Jghidu I-konvenuti ghaliex, ghar-ragunijiet premessi,
m’ghandhiex din |-Qorti:

(1) tiddikjara li I-konvenuti m’'ghandhom ebda dritt
jghaddu minn fuqg l-imsemmi passadg komuni jekk mhux
bir-rigel u matul il-kanali tal-ilma u dan sat-tieni spiera li
tinsab fuq |I-Ghar tal-llma, u konsegwentement

(2) tordna u tinibixxi lill-konvenuti, taht il-
komminazzjonijiet legali ghal min jiddisprezza ordni tal-
Qorti, biex ma jghaddux minn fuqg l-imsemmi passagg bl-
ingenji u bil-vettura jew ghall-iskop iehor jekk mhux dak
indikat; u

(3) tordna lill-konvenuti sabiex fi zmien qasir u
perentorju li joghgobha tiffissa din il-Qorti, jirripristinaw il-
kanen tal-ilma fl-istat li kienu, u li jwasslu biss sa I-ispiera,
u

(4) fin-nuggas li jaghmlu dak ordnat lilhom mill-
Qorti, li l-atturi jkunu huma stess awtorizzati jaghmlu x-
xoghlijiet mehtiega a spejjez tal-konvenuti.

Bl-ispejjez kontra I-konvenuti li huma ngunti ghas-
subizzjoni.

Rat id-dikjarazzjoni mahlufa tal-atturi u |-lista tax-xhieda.

Rat in-nota tal-ec¢ezzjonijiet tal-konvenuti, pprezentata
fis-17 ta’ April 2001, li permezz taghha e¢cepew:

1. Preliminarjament, illi ¢-Citazzjoni tal-atturi hija
monka billi ged jitolbu d-dikjarazzjoni li I-passagg in
kwistjoni huwa proprejta’ taghhom.

2. ll-preskrizzjoni ta’ tletin sena a tenur tal-Art.
2143 tal-Kap. 16 tal-Ligijiet ta’ Malta.

3. Minghajr pregudizzju ghall-premess, illi I-
‘passagq’ soggett ta’ din il-kawza mhux proprjeta’ tal-atturi
izda hija ‘trejga pubblika’ proprjeta’ tal-Gvern ta’ Malta u

huwa mehtied (biex il-gudizzju jkun integru) li jigi kjamat in
kawza il-Kummissarju tal-Artijiet.

4. i fkull kaz, il-passagg huwa l|-uniku access
ghar-raba’ u ghalhekk a tenur tal-Art. 447 u 448 tal-Kap.
16, il-konvenuti ghandhom id-dritt ta’ uzu ta’ passagg.

Rat id-dikjarazzjoni mahlufa tal-konvenuti u I-lista tax-
xhieda.

Rat in-noti ta’ sottomissjonijiet tal-partijiet;
Rat ir-rapporti tal-espert tekniku;

Rat I-atti pro¢esswali nkluz il-verbal tas-seduta tad-19 ta’
April 2010 |i permezz tieghu I-kawza thalliet ghas-
sentenza;

Ikkunsidrat;

llli din hija azzjoni negatoria u cioe’ li permezz taghha I-
atturi ged jitolbu dikjarazzjoni li I-konvenut ma ghandux
dritt ta’ passagg fuq il-proprjeta’ tal-istess atturi hlief bir-
rigel u matul il-kanali tal-lma u biex il-konvenuti jigu
mgieghla jirripristinaw il-kanen tal-ilma kif kienu gabel ma
saru xi xoghlijiet fir-rigward. ll-konvenuti ged jeccepixxu |-
preskrizzjoni ta’ tletin sena u li I-passagg in kwistjoni huwa
l-uniku wiehed possibbli; li I-passagg mhux proprjeta’ tal-
atturi izda tal-Gvern.

L-azzjoni negatoria “hija mahsuba biex jigi dikjarat u
stabbilit li I-fond tal-atturi huwiex soggett ghas-servitu’ ta’
passagg vantat mill-konvenut. Kif rintrac¢jat a Vol VI
pagna 21, |-effett tal-azzjoni bhal din ‘si e’ di esonerare I’
attore da qaulunque prova, facendo ricadere questa
inforno all’ acquisto della servitu’ sul convenuto,
nonostante che quest’ ultimo si travasse nel quasi
possesso della pretesa servitu’. In conseguenza , nel
caso sotto esame, e’ il convenuto che deve pienamente
provare di aver acquistato inmodo legittimo il diritto di
passaggio che pretende sul fondo dell’ attore, onde potere
I’ azione proposta essere respinta”. (“Nazzareno

Schembiri et vs Leonilda Farrugia” — Prim’ Awla — 18 ta’
Frar 2004 PS). Ghalhekk azzjoni bhal din tmiss biss lil min
hu proprjetarju (Vol XXXII-pt i- pagna 485) u kwindi
kulma ghandu bzonn jaghmel I-attur huwa dak li jipprova I-
proprjeta’ fuq il-fond tieghu (u mhux fuq dak ta’ haddiehor)
u li dan l-istess fond hu mehlus minn kull molestja ta’
servitu’ da parti tal-konvenut. (“Cachia vs Schembri” —
Prim’ Awla 31 ta’ Jannar 2003 PS). L-elementi ta’ din I-
azzjoni huma wkoll spjegati fid-dettall fis-sentenza ta’ din
iI-Qorti  fl-ismijiet “Rosario Schembri et vs Joseph
Demanuele et” — 27 ta’ Mejju 2004 JRM).

F'din il-kawza fil-verita’ [-atturi mhumiex jichdu [i |-
konvenuti jgawdu dritt ta’ servitu’ izda qged jitolbu
dikjarazzjoni illi din is-servitu’ huwa ristrett biss ghall-
passagg bir-rigel filwaqt li I-kanen biex iwasslu I-ilma ma
setghux jigu estizi kif ged jallegaw li sar. ll-konvenuti kif
gia’ inghad ged jec¢epixxu li huma akkwistaw is-servitu’
tramite I-preskrizzjoni u céitaw I-artikolu 447 tal-Kodici
Civili Ii jghid illi “is-sid il-fond tieghu li ma ghandux hrug fuq
it-triq pubblika jista’ jgieghel lis-sidien tal-fondi ta’
magenbu |i jaghtuh il-moghdija mehtiega bi hlas ta’
kumpens ghall-hsara li ¢ggib dik il-moghdija. Dan il-
kumpens ma jkunx pagabbli jekk il-fond isir interkjuz
tramite bejgh, tpartit jew gasma (artikolu 448). Fil-fatt
jirrizulta f'dan il-kaz li il-konvenuti jhallsu ammont nominali
fis-sena.

Huwa ¢ar minn dak li nghad li huwa importanti f'kawzi
simili li jigu ezaminati I-ecCezzjonijiet tal-konvenuti ghaliex
una volta l|-atturi jistabbilixxu li huma proprjetarji tal-fond
taghhom, min-naha taghhom il-provi huma maghluqa.
F'dan il-kaz l-atturi ppruvaw it-titolu taghhom bhala
proprjetarji mill-kuntratti esebiti; fil-verita’ dan mhux
kontestat apparti l-allegazzjoni tal-konvenuti illi I-passagg
in kwistjoni huwa pubbliku. Ghalhekk il-Qorti se tezamina
l-ec¢éezzjonijiet wahda wahda.

L-ewwel eccezzjoni

L-ewwel eccezzjoni hija |i l-azzjoni hija monka;
madankollu I-konvenuti ma spjegawx ezattament ghaliex.

[I-Qorti ma jidhrilhiex li dan huwa |-kaz ghaliex it-talbiet
attrici huma cari bizzejjed u jsegwu wkoll dak li gie
premess.

[t-tieni u r-raba’ e¢¢ezzjoni

[l-perit tekniku kkonkluda (fol 255) illi |-passagg in
kwistjoni gie ffurmat fI-1949 u dan wara li kien sar ftehim
bejn l-awturi tal-partijiet. Skond I-istess espert dan il-
passagg kellu jintuza biss bir-rigel u I-garr tal-ilma. Fil-fatt
gew esebiti dokumenti li jirrigwardjaw kawza li kienet saret
u giet tranzatta fI-1949 bejn dawn il-persuni. M’hemmx
dubju allura li I-passagg (bir-rigel) ilu jintuza hafna snin.
Dwar meta bdew jintuzaw il-vetturi, il-provi huma
konfliggenti. L-attur Pawlu Bonello jghid li sa hmistax-il
sena qabel (xehed fl-2004) missier il-konvenuti kien
jghaddi bil-vettura minn banda ohra u ezattament minn
rampa illi thehhiet appuntu fdawk iz-zminijiet (hmistax-il
sena qabel). Il-konvenut Saver Vassallo dan ji¢hdu
kategorikament. Jidher mill-provi illi fxi zmien il-vetturi
bdew jintuzaw u I-problemi bdew fl-ahhar tas-snin disghin
meta l|-atturi ghamlu xatba u ghalkemm taw cavetta lill-
konvenuti dawn fethu kawza ta’ spoll illi naturalment giet
deciza favur taghhom; dan wiehed jista’ jiddeducih mill-
provi ghaliex ma gewx prezentati dokumenti. Madankollu
ghal ragunijiet li jirrizultaw c¢ari aktar ’il quddiem il-Qorti ma
thossx li ghandha ghalfejn tindaga ulterjorment.

Fir-rigward tal-akkwist ta’ din is-servitu permezz tal-
preskrizzjoni, il-ligi hija ¢ara izda |-Qorti se ticc¢ita biss
decizjoni pjuttost ricenti (19 ta’ Ottubru 2003) fil-kawza fl-
ismijiet “Carmelo Vassallo vs Paul Camilleri et” fejn
intgal illi “l-passagg irid jibqa’ dak li kien, ghalkemm il-
metodu ta’ tgwadija jista’ jinbidel maz-zmien is-servitu jrid
jibqa’ dak li hu u ma jistax jigi estiz ghall-akbar kumdita’
tas-sid tal-fond dominanti.

[I-fatt li I-attur gie li thalla jghaddi b’ingenji kbar minn fuq I-
art tal-konvenuti ma jista’ jirrekalu ebda dritt ... dritt ta’
passagg hu b’dispozizzjoni espressa tal-ligi (artikolu 455
(3) tal-Kodici Civili servitu mhux kontinwu u bhala tali ma
jJista’ jinholoq bil-preskrizzjoni izda biss bis-sahha ta’ titolu

(artikolu 469) — ara wkoll “Vella vs Grech” deciza mill-
Qorti tal-Appell fit-13 ta’ April 1951 fejn intqal ¢ar u tond illi
s-servitu ta’ passagg ma tistax tigi akkwistata hlief bis-
Ssahha ta’ titolu ...biex tigi akkwistata bil-preskrizzjoni
hemm bzonn Ii |-fond pretiz dominanti jkun interkjuz,
Jigifieri ma jkolux hrug ghat-triq ghax imdawwar bil-fondi
vicini. Din [|-interkjuzura pero’ ma tridx tkun Il-effett ta’
bejgh tpartit jew gasma imma trid tkun independenti mill-
volonta’ tas-sid tal-fond pretiz dominanti jew tal-awturi
tieghu.”

[l-partijiet ma jagblux dwar jekk il-fond tal-konvenuti
huwiex interkjuz u dan ghaliex ghalkemm hemm dahla
ohra, din tkun regolarment mghassa ghal raguni ta’
sigurta’ minhabba li taghti ukoll ghar-residenza estiva tal-
Prim’ Ministru; l-atturi isostnu li la darba I-a¢¢ess dejjem
jigi moghti I-konvenuti jistghu jaghmlu uzu minnu xorta
wahda; da parti taghhom jghidu li jekk xi darba I-a¢cess
jigi rifjutat huma ma jkollhomx minn fejn jghaddu. 1z-zewg
argumenti ghandhom il-logika taghhom. Madankollu kollox
ma kollox il-Qorti thoss li element ta’ interkjuzura hemm u
l-artikolu ma jiddistingwix bejn drittijiet ta’ passaggi
differenti ghalhekk wiehed ghandu jinterpretah li japplika
ghal kull tip ta’ dritt ta’ passagg.

Madankollu hemm fattur li jimmilita kontra I-konvenuti li ftit
sar accenn fuqu anzi l-atturi ma rreferiex ghalih
esplicitament fi¢-Citazzjoni. ll-passagg uzat minn missier
il-konvenuti u minnhom stess qgabel ma nqalghet il-
kwistjoni huwa biex tkun servita propjeta’ li ma hijiex
proprjeta’ taghhom izda mikrija lilhom — ara I-istess nota
ta’ sottomisjonijiet tal-konvenuti. Ghalhekk il-passagg in
kwistjoni sia pure indubbjament uzat mill-konvenuti ma
seta’ qatt jittrasforma ruhu f'servitu’ fis-sens legali proprju
ghaliex l-artikolu 447 jaghti d-dritt lis-sid tal-ghalga
interkjuza. Wiehed ma jistax b’ebda estensjoni ta’
interpretazzjoni jinkludi I-inkwilin tal-ghalga taht dan |-
artikolu — ara s-sentenza “Cutajar Paris vs Fiorini”
deciza mill-Qorti tal-Appell fid-29 ta’ Ottubru 1999 li qalet li
9-inkwilin ma jistax jikkostitwixxi servitu favur fond li tieghu
ma kellux proprjeta’... 7  Ghalhekk il-pozizzjoni tal-
konvenuti f din il-kawza hija mill-aspett legali vulnerabbli u

ghalkemm il-Qorti tissimpatizza maghhom ghaliex tara li
jkun difficli li jaécedu ghal din I-ghalga bl-ingenji, ma tistax
tilga’ l-e¢tezzjoni taghhom ghaliex mhux fondata
legalment.

Naturalment fir-rigward tal-kanen m’hemm ebda
gustifikazzjoni legali biex il-konvenuti estendewhom Kkif
indikat; dan ma kellhomx dritt jaghmluh u c¢ertament
m’hijiex applikabbli I-preskrizzjoni ghaliex saru ftit snin ilu.

It-tielet e¢cezzjoni

Ma gewx prezentati dokumenti legali li juru i I-proprjeta’ in
kwistjoni ghaddiet ghand il-Gvern ta’ Malta. Ghalhekk ma
saritx prova skond il-ligi biex I-ec¢ezzjoni tigi milqugha.

DECIZJONI

Ghal dawn il-motivi il-Qorti tiddeciedi I-kawza billi
filwaqt li tichad l-e¢¢ezzjonijiet tal-konvenuti tilqa’ t-
talbiet kollha attrici. Ghall-fini tat-tielet u r-raba’ talba
tipprefiggi lill-konvenuti terminu ta’ xahar u tinnomina
lill-A.l.C. Godwin Abela illi ghandu jissorvelja x-
xoghol fkull kaz. L-ispejjez jithallsu mill-konvenuti
ghajr ghall-ispejjez tal-perizja li ghandhom jithallsu
bejn il-partijiet fishma ndags.

Mogrija.

< Sentenza Finali >

